
ESKUALDEA. Maria Esther Solabarrietak egitamuaren barri emon eban, atzo goizean 

Iratxe Astuy I SUKARRIETA 

Urdaibaiko eskualdea oso tzen 
daben udalerrietako alkateak 
Maria Esther Solabarrieta Biz­
kaiko Foru Aldundiko Ingurugi­
ro eta Lurralde Ekintza Saileko 
ahaldunagaz batu ziran, atzo 
goizean, Sukarrietako Ur Pa­
tzuergoko egoitzan. Batzar ho­
rretan, Oka ibai arroan martxan 
ipiniko diran azpiegitura hi­
draulikoen obren barri emon 
eban Solabarrieta ahaldunak. 
Izan be, Urdaibaiko saneamen­
durako hainbat proiektu lotzen 
dihardue Eusko Jaurlaritzak eta 
Foru Aldundiak alkarbeharre­
an. 

Maria Esther Solabarrieta 
ahaldunak azaldutakoaren ara­
bera, guztira 61 milioi euroko 
aurrekontua gorde dabe egita­
mu guztiak aurrera eroan ahal 
izateko. Proiektuak bere bidetik 
badoaz, 2003 . urtean hasita, 
2007. urterako amaituta egon­
go litzateke Urdaibaiko sanea­
mendua. «Egitamu nagusi ho­
netan sartzen diran proiektuen 
nondik norakoak lotzen gabilz. 
Horreetariko asko, nahiko au­
rreratuta dagoz, ganera», baiez­
tatu eban Foru Aldundiko Ingu­
rugiro eta Lurralde Ekintza Sai­
leko buruak, Maria Esther 
Solabarrietak. 

Urdaibaiko 
saneamendua 
2007rako eginda 
egongo da 
Hainbat azpiegitura hidraulikoren proiektuak 
egiten hasiko dira, datorren urtetik aurrera 

UR ARAZTEGIA UR ZIKINAK 

Lamiaran Aranburu 
gunean egin gura daben 
ur araztegia egiteko, 
Gobernu zentralaren 
berbea itxaroten dabe 

Bost urteko epe horretan, sei 
behar egiteko asmoa daukie . 
Horreetariko nagusiena da Mu­
xikatik Bermeoraino doan urak 
batzeko hodiarena. Horretara­
ko, 35 ,1 milio euro emongo 
dauz Eusko Jaurlaritzak. «Obra 
hori zatika egingo da; eta, beti 

Muxikatik Bermeoraino 
doan zikin urak batzeko 
hodiak 27 kilometroko 
luzerea eukiko dau, eta 
35,1 milioi euroko kostua 

be, Urdaibaiko legeek agintzen 
dabena kontuan izanda, gune 
babestu horretan ezelango kal­
terik emon ez daian», ziurtau 
eban Ingurugiro Saileko ardu­
radunak. 

Muxikatik Bermeoraino doan 
ur kolektoreak 27 kilometroko 

luzerea eukiko dau. Bertatik iga­
roko diran zikin urak Lamiaran 
Aranburu gunean (Bermeo eta 
Mundaka artean) eraikitzeko 
asmoa daukien araztegian batu­
ko litzatekez. «Horretarako, Go­
bernu zentralaren berbea euki 
arte itxaron behar dogu», gogo­
ra ekarri eban Solabarrietak. 

Idatzita dagoen beste proiek­
tua da Busturialdeko ur horni­
ketarako sistemearena. Hor 
sartzen dira, Gernika-Lumo, Ea 
eta Mendatan egingo dabezan 
ur biltegiak. Horreetarako 2,7 
milioiko aurrekontua lotu dau 
Eusko Jaurlaritzak. 

Oka ibaiaren eskumako alde­
an, Gautegiz Arteagatik hasita 
Gernikaraino urak bideratzeko 
beste hodi bat egingo dabe. 
Obra hori Aldundiaren ardura­
pean geratuko da, 3,3 milioi eu­
roko kostuagaz. Bermeo eta 
Gernika-Lumoko herri barruko 
saneamenduaren proiekturako, 
bestalde, 10 milioi euro emon­
go dauz Aldundiak. 

Uriolek eragiten dabezan kal­
teak gitxitzeko, Bermeoko San 
Andres eta San Martineko erre­
kak bideratuko dabez. Bestalde, 
Euriteen eraginez Elantxobeko 
mendi aldatsa mugitu ez daiten, 
beharrezko neurriak hartuko 
dabez. Obra biotarako, ia 10 mi­
lioi euro gorde dabez. 

GERNIKA·LUMO. Zentroko arduradunek 3.750 euroko txekea hartu eben BBK-ko ordezkariaren eskutik 

Gaztaiaren enkantean ataratako dirua Kaltzada egoitzeari emon deutsie 
Gernika-Lumoko Kaltzada zaharren egoi­
tzako bizilagunek jai itzela egin eben, joan 
dan astegoienean. Udala eta BBK-ko ordez­
kariak be zentroraino hurreratu ziran, egoi­
tzari opari bat emotekotan. Izan be, eta ur-

tero legez, Urriko Azken Astelehenean egi­
ten dan gaztaiaren enkanteko dirua Kaltza­
da zaharren egoitzeari eskaintzen jako. Ber­
tako arduradunek 3.750 euroko txekea har­
tu dabe,aurton, BBK-ko ordezkari baten 

eskutik. Diru hori egoitzako pertsonen bizi 
kalitatea hobetzeko erabiliko dabe. Sor Bi­
sitaci6n Kaltzada egoitzako mojen kongre­
gazinoko nagusiak gernikarren borondate 
ona eskertu eban, txekea hartzerakoan. 

GERNIKA·LUMO 

Gabonetarako 
erosketak egiten 
ibili zan jentea, 
atzoko plazan 

Abendua hasteko astebe­
te baino ez da falta. Hori 
be, igarrian egon zan, 
Gernika-Lumoko atzoko 
merkatu plazan. Izan be, 
bertara hurreratu zan jen­
te asko Gabonetarako 
erosketak egiten ikusi 
zan. «Jenerorik eroan ez 
dauana, behintzat, sasoi 
horretako produktuen 
salneurriak kontroletan 
etorri jaku» azaldu eban 
plazako baserritar batek. 

Karakol kiloa, asteon 
be, 9 euroan ipini eben 
baserritarrek. Gabon ma­
darien prezioa, baina, as­
tebeteko epean 60 zenti­
motan igon da. Joan dan 
astean, madari kiloa 1,20 
euroan emoten ebilen. 
Asteon, barriz, 1,80 euro­
an saltzen egon dira base­
rritarrak. 

Frutu sikuei jagokenez, 
prezio bardinean jarrai­
tzen dau intxaur kiloak: 4-
5 euroan, hain zuzen be. 
Urretxa kiloa, barriz, 3 eu­
roan dabil. 

Sasoi honetan, indabak 
be estimazino handia eu­
kiten dabe. Batez be, ber­
toko indabeak. Garestie­
na be, berau izaten da. Ki­
loa 8 euroan emoten 
eben, atzo . Indaba zuria­
ren kiloa 6 euroan dago; 
eta baltzarena, 7 euroan. 

Astero saltzen diran 
beste produktuen artean, 
letxuga burua dago. Atzo 
be, letxuga buru bakotxa 
75 zentimoan emoten ibi­
li ziran. Tomate kiloa 3,5 
euroan dabil ; eta patata 
kiloa, 60 zentimoan. 

GERNIKA 
Erakusketea: Euskal Herria museoan 
erakusketa bat zabaldu barri dabe. Detor­
Desvio ti tuluduna da, eta artistak Krug­
Zulueta eta Begoiia Zubero dira. 
Erakusketea 2003ko urtarrilaren 19ra 
bitarte ikusgai egongo da. Kultur Etxean, 
bestalde, Herencia erakusketea ikusi 
daiteke, zemendiaren 27ra arte. 

Tratu txarrak: Emakide taldeak eta 
Emakumeentzako Udal Zerbitzuak Tratu 
txarrei aurre egiteko moduak berbaldia 
atondu dabe, gaurko. Berbaldi hori Kultur 
Etxean egingo da, 17:00etan. 

BERMEO 
Erakusketea: Alejandro Graciak 
metalezko plantxen konpozizinoa dauka 
Nestor Basterretxean. 


